
EIN CYNLLUN AR GYFER

CYMRU WLEDIG

 #TRWSIOCYMRU

 
 

 #CAELCYMRUIWEITHIO



Mae Cymru wledig wrth galon 
hunaniaeth ein cenedl. Dyma ble caiff ein 
bwyd ei gynhyrchu, ein hiaith ei chynnal, a’n 
traddodiadau eu harddel a’u trosglwyddo o un 
genhedlaeth i’r nesaf. Ond eto, ers rhy hir o lawer, 
mae cymunedau gwledig wedi teimlo’u bod yn cael eu 
diystyru, eu llethu gan reoleiddio diangen, a’u datgysylltu  
o’r cyfleoedd sydd eu hangen arnyn nhw i ffynnu.

Mae’r maniffesto hwn yn nodi cynllun clir ac ymarferol y Ceidwadwyr 
Cymreig i roi Cymru wledig yn gyntaf.

Byddwn yn cefnogi ein ffermwyr gyda buddsoddiad ystyrlon a ffocws 
o’r newydd ar ddiogelwch bwyd a chynhyrchiant. Byddwn yn cefnogi 
cymunedau gwledig drwy ddiogelu gwasanaethau lleol, gwella seilwaith, 
a chryfhau cysylltedd. Byddwn yn hyrwyddo economi wledig ffyniannus 
sy’n cefnogi menter, twristiaeth ac arloesedd, tra’n dilyn dull cytbwys o 
stiwardio’r amgylchedd sy’n gweithio gyda’r rhai sy’n rheoli ein tir, ac nid 
yn eu herbyn.

Uwchlaw popeth, rydyn ni’n cydnabod nad yw Cymru wledig yn broblem 
i’w rheoli, ond yn gryfder i’w gefnogi.

Rhaglen yw hon sydd wedi’i gwreiddio mewn parch at ein cefn gwlad, 
hyder yn ein cymunedau, a phenderfyniad i ddiogelu dyfodol cynaliadwy 
a ffyniannus i Gymru wledig.

P O L I S Ï A U  M A T E R I O N  G W L E D I G

DYMA WNAIFF 
LLYWODRAETH 

CEIDWADWYR CYMREIG:

Amaethyddiaeth Cymru yw asgwrn cefn 
ein heconomi wledig, ein diwylliant, a’n 
cymunedau. Byddwn yn sicrhau ei bod yn 
parhau i fod yn gynhyrchiol, yn broffidiol, 
ac yn gynaliadwy ar gyfer cenedlaethau’r 
dyfodol.

	■ Buddsoddi £100 miliwn ychwanegol i’r gyllideb 
amaeth dros dymor y Senedd nesaf i gryfhau 
hyfywedd ffermydd a thwf cefn gwlad. 

	■ Dileu Cynllun Ffermio Cynaliadwy Llafur a Phlaid 
Cymru, gan roi cynllun fferm gyfan yn ei le sy’n 
sicrhau mai ei ganolbwynt yw diogelwch bwyd a 
chynhyrchiant amaethyddol. 

	■ Cymryd camau gweithredu pendant, wedi’u 
harwain gan wyddoniaeth, i ddileu TB Gwartheg 
mewn da byw a bywyd gwyllt, tra’n parhau i 
gefnogi’r prosiectau dileu TB yn Sir Benfro a 
Gogledd Cymru. 

	■ Cynyddu cyfran y bwyd a diod 
Cymreig sy’n cael eu gweini mewn 
sefydliadau cyhoeddus, gan gynnwys 
ysgolion ac ysbytai. 

	■ Rhoi system yn ei lle, sydd wedi’i 
thargedu a’i seilio ar ddalgylchoedd i 
ddisodli’r dull ffermio yn ôl y calendr 
mewn Parthau Perygl Nitradau (NVZ); 
system sy’n adlewyrchu amodau 
amgylcheddol lleol.

AMAETHYDDIAETH 
A DIOGELWCH BWYD

RHAGAIR



	■ Dileu cyfraddau busnes i darfarndai a 
swyddfeydd post gwledig, gan ddiogelu hybiau 
cymunedol hanfodol. 

	■ Gweithio gydag awdurdodau lleol i ymestyn 
mynediad at barcio am ddim yng nghanol trefi, 
gan gefnogi busnesau lleol a’r stryd fawr. 

	■ Cymryd camau pendant i ddileu mannau lle mae 
anhawster cael signal ffonau symudol a gwella 
cysylltedd band eang mewn ardaloedd gwledig. 

ECONOMI WLEDIG
GRYFACH
Byddwn yn hyrwyddo economi wledig 
ffyniannus sy’n cefnogi ffermwyr, 
cynhyrchwyr bwyd, a mentrau lleol.

	■ Cyflwyno Bil Bwyd (Cymru), gan ddarparu 
strategaeth ‘O’r Fferm i’r Fforc’ i gryfhau 
cadwyni cyflenwi lleol a hyrwyddo cynnyrch 
Cymreig.

	■ Trawsnewid Hybu Cig Cymru (HCC) yn 
sefydliad sy’n eiddo i ffermwyr a gaiff ei 
arwain gan dalwyr ardollau, gyda mwy o 
gyfranogiad gan y diwydiant, gan gynnwys 
proseswyr.

	■ Sefydlu grŵp adolygu annibynnol i asesu 
effaith gronnus rheoleiddio ar ffermio yng 
Nghymru a lleihau beichiau diangen. 

	■ Cefnogi Clybiau Ffermwyr Ifanc 
(CFfI) Cymru, gan gydnabod eu 
rôl hollbwysig o ran datblygu 
ieuenctid, sgiliau, a’r iaith Gymraeg. 

	■ Sicrhau mwy o hybiau bancio 
mewn cymunedau gwledig lle mae 
banciau’r stryd fawr wedi cau. 

	■ Cyflwyno Cronfa Perchnogaeth 
Gymunedol i gefnogi prynu a gwarchod 
asedau lleol gwerthfawr, gan gynnwys 
llyfrgelloedd, tafarndai, canolfannau 
hamdden, a mannau gwyrdd. 

	■ Cefnogi mabwysiadu technolegau 
bridio manwl i wella cynhyrchiant a 
chynhyrchu bwyd mewn modd sy’n 
gyfeillgar i’r hinsawdd. 

	■ Dileu’r Panel Cynghori ar 
Amaethyddiaeth er mwyn symleiddio 
llywodraethiant a lleihau biwrocratiaeth. 

	■ Ymrwymo i gyllideb cymorth ffermydd 
sy’n gysylltiedig â mynegai chwyddiant 
o fewn fframwaith ariannol pum 
mlynedd i roi sicrwydd i ffermwyr. 

	■ Rhoi cydnabyddiaeth gyhoeddus i 
bwysigrwydd saethu cynaliadwy a 
chadwraeth ymarferol, gan gynnwys eu 
cyfraniad at yr economi wledig, iechyd 
a llesiant, cynhyrchu bwyd, treftadaeth, 
diwylliant, a bywyd cymunedol. 

	■ Cyflwyno dull cynllunio mwy hyblyg 
i ganiatáu datblygu a ganiateir ar 
ffermydd ar gyfer llety ac arallgyfeirio. Byddwn yn sicrhau bod datblygu 

seilwaith yn parchu tirwedd Cymru 
tra’n cefnogi twf economaidd.

Byddwn yn cyflwyno dull cytbwys 
sy’n diogelu ein hamgylchedd naturiol 
tra’n cefnogi’r rheiny sy’n byw ac yn 
gweithio ynddo.

	■ Sefydlu rheoleiddiwr amgylcheddol 
annibynnol, effeithlon, ac addas at y diben yn 
lle Cyfoeth Naturiol Cymru (CNC). 

	■ Cymryd camau cadarn i lanhau afonydd, 
gwella ansawdd dŵr trochi, a defnyddio 
technolegau monitro modern. 

	■ Sefydlu Cronfa Bywyd Gwyllt Cymru 
gwerth £20 miliwn i gefnogi cadwraeth a 
bioamrywiaeth ar draws Cymru. 

	■ Cydnabod bod saethu cynaliadwy, o’i reoli’n 
gyfrifol, yn darparu manteision amgylcheddol 
a chadwraeth clir ac yn cynrychioli teclyn 
sylweddol er un nad yw’n cael ei ddefnyddio 
ddigon i fynd i’r afael â’r argyfwng 
bioamrywiaeth. 

	■ Ymrwymo i weithio gyda rhanddeiliaid i 
sicrhau bod arferion rheoli bywyd gwyllt yn 
cefnogi adfer bioamrywiaeth ochr yn ochr 
â gwneud bywoliaeth mewn ardaloedd 
gwledig.

	■ Datblygu a chyflwyno cynlluniau gweithredu 
rhywogaethau i ddiogelu cnydau unigryw, 
coetir, coedwigaeth, a fflora a ffawna 
cynhenid.

	■ Cyflwyno moratoriwm ar ddatblygiadau 
solar a gwynt ar raddfa ddiwydiannol 
er mwyn gwarchod cefn gwlad rhag 
prosiectau amhriodol ar raddfa fawr. 

	■ Mabwysiadu dull o ‘gladdu ceblau yn 
gyntaf’ tuag at seilwaith newydd mewn 
ardaloedd gwledig i leiafu effaith weledol. 

SEILWAITH AC YNNI

STIWARDIAETH
AMGYLCHEDDOL 
A RHEOLEIDDIO 

Mae cymunedau gwledig cadarn yn hanfodol i 
hunaniaeth Cymru a’i gwydnwch economaidd. 
Byddwn yn cefnogi gwasanaeth lleol, pobl 
ifanc, a bywyd cymunedol.

CEFNOGI 
CYMUNEDAU GWLEDIG



Mae llifogydd yn peri risg gynyddol 
i gymunedau gwledig. Byddwn 
yn cymryd camau pendant i wella 
parodrwydd a gwydnwch.

	■ Sefydlu Asiantaeth Lifogydd 
Genedlaethol i gydlynu gwaith rheoli 
risg llifogydd a sicrhau bod adolygiadau 
amserol ac annibynnol yn cael eu 
cynnal yn dilyn digwyddiadau o bwys. 

Mae twristiaeth yn rhan hanfodol o’r 
economi wledig. Byddwn yn cefnogi 
twf ac adfywio cynaliadwy yn ein trefi 
arfordir a marchnad.

	■ Sgrapio’r Dreth Dwristiaeth a gyflwynwyd 
gan Lywodraeth Cymru. 

	■ Gostwng y trothwy 182 diwrnod ar gyfer 
gosod eiddo gwyliau i 105 diwrnod. 

	■ Adolygu hawliau datblygu a ganiateir 
mewn perthynas â mentrau twristiaeth. 

	■ Peilota cyfradd ostyngedig o 5% TAW ar 
lety twristiaeth. 

	■ Datblygu Strategaeth Dwf ar gyfer 
Twristiaeth yng Nghymru. 

	■ Sefydlu Cronfa Trefi Marchnad i gefnogi 
adfywio a gwella golwg cymunedau sy’n 
dibynnu ar dwristiaeth. 

	■ Cyflwyno parthau parcio am ddim ar 
benwythnosau mewn cyrchfannau glan 
môr. 

	■ Datblygu cynlluniau gweithredu i 
hyrwyddo twristiaeth yn gysylltiedig â 
threftadaeth grefyddol Cymru, lleoliadau 
ffilm a theledu, a hel achau.

	■ Gweithio gydag Glandŵr Cymru 
(Ymddiriedolaeth Camlesi ac Afonydd 
Cymru) i ddiogelu dyfodol hirdymor 
Camlas Sir Fynwy a Brycheiniog.

YR IAITH GYMRAEG,
TREFTADAETH A
HUNANIAETH WLEDIG
Mae ein hiaith, ein treftadaeth, a’n 
traddodiadau wrth galon bywyd 
gwledig yng Nghymru. Byddwn yn eu 
diogelu ac yn eu hyrwyddo ar gyfer 
cenedlaethau’r dyfodol.

	■ Datblygu a hyrwyddo cyfleoedd ar gyfer 
twristiaeth grefyddol, gan gynnwys 
strategaethau ar gyfer safleoedd 
cysegredig, capeli hanesyddol, eglwysi a 
llwybrau pererindod. 

	■ Cyflwyno dynodiadau ‘Llain Las’ mewn 
ardaloedd o risg uchel i atal datblygu 
amhriodol ar dir sy’n tueddu i wynebu 
llifogydd. 

	■ Cynnal asesiad cenedlaethol ar sail risg, ar 
fyrder, o amddiffynfeydd llifogydd a pherygl 
llifogydd ar draws Cymru. 

	■ Buddsoddi mewn seilwaith modern amddiffyn 
rhag llifogydd i ddiogelu cartrefi, busnesau a 
rhwydweithiau trafnidiaeth. 

	■ Darparu mynediad i berchnogion eiddo ar 
lannau afonydd at gyngor ac arbenigedd i 
reoli eu cyfrifoldebau a lleihau risg llifogydd.

LLIFOGYDD A 
GWYDNWCH

DIWEDDGLO
Mae’r Ceidwadwyr Cymreig wedi 

ymrwymo i sicrhau dyfodol ffyniannus, 
gwydn, a chynaliadwy i Gymru wledig. 
Mae’r maniffesto hwn yn nodi cynllun 

clir i gefnogi ein ffermwyr, cryfhau 
ein cymunedau, diogelu ein 

hamgylchedd, a gyrru twf 
economaidd hirdymor.

TWRISTIAETH A THREFI 
MARCHNAD

	■ Sefydlu hawl i gymunedau wneud cais i 
berchnogi asedau treftadaeth a llyfrgelloedd 
sy’n wynebu bygythiadau o gael eu cau. 

	■ Creu Cronfa ‘Mynediad at y Gymraeg’ i 
sicrhau bod pawb, waeth beth fo’u hoedran, 
yn gallu dysgu’r Gymraeg am ddim. 

	■ Sicrhau bod yr effaith ar y Gymraeg yn cael ei 
hystyried yn rhan o’r broses gynllunio ar gyfer 
pob datblygiad sylweddol. 

	■ Datblygu rhwydwaith o Bencampwyr Busnes 
Cymraeg i hyrwyddo’r defnydd o’r Gymraeg 
yn yr economi. 

	■ Diogelu a hyrwyddo rasio ceffylau fel 
diwydiant gwledig pwysig, traddodiad 
diwylliannol, ac un sy’n cyfrannu at yr 
economi wledig. 


